
సీ. తాపసార్చిత! నేను పాపకర్ముఁడనంచు
నాకు వంకలఁ బెట్టఁబోకు సుమ్మి
నాఁటికి శిక్షలు నన్ను చేయుటకంటె
నేఁడు సేయుము నీవు నేస్తమనక
అతిభయంకరులైన యమదూతలకు నన్ను
నొప్పగింపకు మయ్య యురగశయన!
నీ దాసులను బట్టి నీవు దండింపంగ
వద్దు వద్దనరెంత పెద్దలైనఁ
తే. దండ్రివై నీవు పరపీడ దగులఁజేయ
వాసిగల పేరు కపకీర్తి వచ్చునయ్య
భూషణవికాస! శ్రీధర్మపురనివాస!
దుష్టసంహార! నరసింహ దురితదూర! 42


సీ. ధరణిలోపల నేను తల్లి గర్భమునందుఁ

